
கை


கை அழுத்தமானவன் கரையேற மாட்டான்.


	(காசைச் செலவிடான்.)


கை இல்லாதவன் கரணம் போடலாமா? கால் இல்லாதவன் ஓடலாமா? 

கை ஈரம் காயாமல் காட்ட வருகிறது. 

கை உண்டாவது கற்றவர்க்கு ஆமே. 

கை ஊன்றி அல்லவோ கரணம் போட வேண்டும்? 

கைக் காசு இல்லாமல் கடைப் பக்கம் போகாதே. 

கைக்கு எட்டியது வாய்க்கு எட்ட வில்லை. 

கைக்குக் கண்ணாடியா?


	(கண்ணாடி போல.)


கைக் காடையைக் காட்டிக் காட்டுக் காடையைப் பிடிக்க வேண்டும்.


	(காடையை விட்டு.)


கைக்கு அடங்காத விளக்குமாறும் வாய்க்கு அடங்காத மருமகளும். 

கைக்குக் கை நெய் வார்த்தாலும் கணக்குத் தப்பாது. 

கைக் குருவியைக் கொண்டுதான் காட்டுக் குருவியைப் பிடிக்க வேணும். 

கைக்கு வாய் உபசாரமா?

கைக் கொள்ளாத சத்தியத்தைக் கற்காதிருத்தல் நலம்.

கைக்கோளறுக்குக் கால் புண்ணும் நாய்க்குத் தலைப் புண்ணும் ஆறா.

கை கண்ட பலன்.

கை கண்ட மாத்திரை, வைகுண்ட யாத்திரை.    

கை கண்ட வேசிக்குக் கண்ணீர் குறைச்சலா?

கை கண்ணைக் குத்தினால் கையை வெட்டி விடுகிறதா? 

கை கருணைக் கிழங்கு: வாய் வேப்பங்காய்.

